       Қазақ баланы дүниедегі барлық асылдан жоғары бағалаған, болашағына арманына балаған. Бала- адамның бауыр еті. Баланы алғаш дамытатын орта – отбасы. Қоғам ауысқан  сайын оның  өзіне тән құндылықтары мен тәрбие бағыттары өзгеретіні белгілі. Қоғам жаңалықтары жас ұрпаққа әр қилы ықпал ететіні анық, сондықтан тәрбиенің міндеттері де күрделене түсетіні айқын.Сондықтан ата-ананың басты міндеті –бала бойындағы ұлттық әдептілікті, сұлулықты мінезділікті сақтап, оның рухани өсуін ұлттық санамен ұштастыру. Ұрпақ тәрбиесі жалпы ұлттық тәрбие ішіндегі ең күрделісі, қиыны. Бұл жолда мектеп пен отбасы бірігіп ортақ мақсатқа бағытталып еңбек етеді. Ондағы  мақсат-дені сау, жан-жақты  дамыған адам тәрбиелеу.
    Егер өз балаңызға жақсы денсаулық тілесеңіз, отбасыңызда мынадай ұстанымдарды қолданыңыз: 
·  Еңбек етудің, демалудың, тамақтанудың белгілі бір режимін ұстаныңыз.
· Үйде ашу –ызаңызды көрсетпеңіз. Бұл жүйке жүйесін бұзады. Бала ағзасы ауруға тез бейім болады. 
· Теледидардың құлы болудан сақтаныңыз. 
· Бос уақытыңызды балаңызбен  тиімді өткізуге тырысыңыз, сонда бала сізге құрметпен қаратын болады.
· Сіздің барлық ісіңіз баланың үйреншікті ісіне айналатынын ұмытпаңыз. 
Егер сіз балаңыздың еңбексүйгіш болғанын қаласаңыз:
· Балаңызды отбасылық жұмыстардың қандай да бір түрінен аулақтатпаңыз.
· Отбасы мүшелерінің қандай да бір ісіне жаман баға беріп кемітпеңіз. Қайта қолдап, ынталандырып отырыңыз.
· Үйдегі болған келеңсіздікті ешкімге айтып жаймаңыз. 
· Еңбек түрін ешқашан бөлмеңіз.
Егер балаңызды орта адамы, мәдениетті адам ретінде көргіңіз келсе:
· Балаңыздың мектептегі жетістіктеріне қуанып, қолдау көрсетіңіз, сабақтан қалмауын қадағалаңыз. 
· Мәдениетті демалуға тырысыңыз.
· Қызықты кітап оқуға ұмтылыңыз. 
· Балаңыздың мәдени хоббиін, құштарлығын қолдаңыз.
Егер балаңыздың мейірімді, сенімді, сіздің қарттығыңызды сыйлайтын ұрпақ болып өссін десеңіз: 
· Өзіңіз ата-анаңызға , үлкенге, ағайынға мейірімді болыңыз. Оларға көмекті балаңызбен бірге жасаңыз. Жылы қарым-қатынас, ізгілік  өзіңізге қайтып оралады. 
         Қорыта айтқанда «Бала тәрбиесі бесіктен» дегендей, ата-ана алдындағы үлкен жауапкершілік – ұрпағын саналы, адамгершілігі мол азамат етіп тәрбиелеу. Осы орайда отбасымен бірге мектеп, қоғамның алар орны ерекше. Әрқашан ұрпақ тәрбиесінде бірлікте жұмыла қызмет етсек, ісіміздің нәтижелі болатыны сөзсіз. 
      Бала тәрбиесі- ата-ана үшін күрделі де жауапты міндет.Жас шыбық иілгіш болса, жас адам да сондай жақсыға да, жаманға да бірдей бейім болатыны баршамызға белгілі. Ата-ананың үйдегі іс –әрекеті балаларының көз алдында өтеді. Сондықтан жақсы, жаман әдетіміздің бала тәрбиесіне ықпалы өте зор.
     Бала тәрбиесінің алғашқы алтын қазығы -  туған ұясы, өз үйіндегі ата-ана тәрбиесі, өнегесі. Қазақта «Баланың  бас ұстазы-  ата-анасы» деген сөз бар.
   Жас кезінде дұрыс тәрбие алмаса, есейе келе тәртібі қиындап, оқу үлгерімі нашарлап кетеді. Сондықтан қай ата-ана болсын, өз баласының білімді, әдепті болуын  армандайды.
     Баланы өмірге бейімдеуде мектеп, ұстаз және ата-ананың орны ерекше. Туындаған тәлім-  тәрбиедегі жарасымдылық мектеп пен ата-ана, әлеуметтік орта бірлесіп жұмыс істеген жағдайда ғана үйлесімдік  табады. Баланың өмір сүруге  құштарлығының оянуы өзін қоршаған ортасына, ұстазға, ата-анаға, құрбы-құрдастарына , олардың күнделікті іс –әрекетіне, жүріс-тұрысына, сырт көрінісіне, сөйлеген сөзіне, әдептілігіне т.б. басқа қажеттеріне байланысты. Халық «Ұяда не көрсең, ұшқанда соны ілерсің»  деп тегін айтпаған. Баланың қоғамдық  - әлеуметтік  дамуы жанұяда өз орнын алуынан басталады. Ата-ана балаға жеке тұлға ретінде баға беріп, дамытып жетілдіреді де, аяқтандырған балапанын мектепке табыс етеді. Осыған сәйкес жасөспірім талабын қанағаттандыратын ,  қоғамның , ұлтымыздың ұстаенған бағытымен сабақтас келетін тәрбие жүйесін жүзеге асыру- педагогикалық ұжымның басты міндеті.

